
ТАҚРИЗ 
ба автореферати Сафарзода Манучеҳри Наҷот дар мавзуи «Телевизион - 

омили ҳамгироии ҷамъиятӣ-сиёсӣ (дар мисоли телевизионҳои вилояти 

Хатлони Ҷумҳурии Тоҷикистон)», барои дарёфти дараҷаи илмии доктори 

фалсафа (РЬВ) - доктор аз рӯйи ихтисоси 6В050400 - Рӯзноманигорӣ 

(6В050401 - Рӯзноманигорӣ) пешниҳод шудааст

Кори диссертатсионии Сафарзода М.Н. ба яке аз масъалаҳои 

муҳимми журналистикаи телевизион, бахусус, телевизион чун омили 

ҳамгироии ҷамъиятӣ-сиёсӣ бахшида шудааст.
Дар фазои иттилоотии замони муосир телевизион мавқеи муҳим 

дорад. Дар вилояти Хатлон низ, ки чор телевизион барои расонидани 

иттилооти аҳамияти ҷамъиятидошта, пешниҳоди барномаҳои гуногуни 

сиёсиву иқтисодӣ ва фарҳангию варзишӣ хидмат менамоянд, барои 

ташаккули афкори мардум саҳми арзишманд мегузоранд.

Муҳаққиқ Сафарзода М.Н. ба пажуҳиши фаъолияти телевизионҳои 

Хатлон машғул шуда, аз манбаъҳои назариявӣ ва амалии журналистикаи 

телевизион, таҳқиқоти илмии олимони ватаниву хориҷии журналистика 

истифода намудааст. Азбаски ҷаҳони муосир дар раванди таъсири 

бархӯрди фарҳангу тамаддунҳо, муборизаи манфиатҳои миллӣ ва 

пешбурди сиёсати геопалитикӣ қарор дорад, телевизион ҳамчун ниҳоди 

тарғибу ташвиқи иттилоот дар муқоиса бо дигар воситаҳои ахбори омма 

мавқеи назаррасро касб кардааст.

Телевизион воситаи таъсирбахши фаъолсозии равандҳои асосии 

демократкунонии ҷомеа буда, дар роҳнамоии халқ барои ҳалли 

мушкилоти ҷомеа, татбиқи сиёсати давлат саҳми бештар гузошта 

метавонад. Аз ин лиҳоз, телевизион ба доираи васеи одамон дастрас 

буда, нисбат ба матбуот ва радио имкониятҳои сареъ ва ҷолибу муассири 

иттилоотдиҳӣ дорад.

Дар радифи барномаҳои гуногунмавзуи телевизион ба масъалаи 

инъикоси равандҳои ҷамъиятию сиёсӣ, таҳияи барномаҳои махсус 

таваҷҷуҳ карда мешавад.

Диссертант ба баррасии ин масъала диққат дода, вижагиҳои 

барномаҳои иҷтимоию сиёсии телевизиони вилояти Хатлонро ба риштаи 

таҳлил кашида, таъсири онро ба тамошобинон муайян кардааст. Ӯ 

барномаҳои иҷтимоию сиёсии телевизионҳои маҳаллиро дар ташаккул 

додани муносибати одамон ва ҷаҳонбинии сиёсӣ, қабули қарорҳои 

дуруст, ташаббускорӣ дар ҳалли мушкилоти иҷтимоии маҳал, 

ҳамбастагиву ҳамкорӣ ва созандагиву бунёдкорӣ таҳлил намуда, 

истифодаи жанрҳои журналистӣ ва услуби барномасозиро низ баррасӣ 

намудааст. Маҳаки таҳқиқи мавзуи рисола муҳтаво ва воситаҳои 

таъсирбахши суҳбати иҷтимоӣ-сиёсӣ дар телевизионҳои маҳаллии 

Хатлон буда, бо мисолҳои мушаххас муайян карда шудааст.

Қайд кардан зарур аст, ки дар рисола паҳлуҳои гуногуни муайян 

намудани нақш, арзиш ва вазифаҳои муассисаҳои телевизионӣ, аз 
ҷумла, шабакаҳои телевизионии вилояти Хатлон дар низоми ВАО-и 

Ҷумҳурии Тоҷикистон ба таври дақиқ оварда шудаанд, ки ин чиз аз 
муҳимтарин вазифаҳоест, ки назди муҳаққиқони соҳа гузошта мешавад

Навгонии таҳқиқ он аст, ки бори аввал дар илми журналистикаи 

тоҷик фаъолияти телевизионҳои маҳаллии Хатлон мавриди таҳқиқ қарор 

мегирад. Дар рисола барномаи шабакаҳои телевизионии вилояти Хатлон 
(Телевизиони «Кӯлоб», Телевизиони «Хатлон» ва Телевизиони «Мавҷи 

озод»), барномаҳои иттилоотию таҳлилии намояндагиҳои Телевизиони 
«Тоҷикистон», ТВ «Ҷаҳоннамо», ТВ «Сафина», ТВ «Варзиш» дар вилоят 

баррасӣ шудааст.

Ба андешаи муаллифи рисола шаклҳои нави муоширати сиёсӣ ба 

ҳар кас имкон медиҳанд, ки дар раванди сиёсӣ ширкат варзад, ибрози 
андеша кунад ва оид ба масъалаҳои сиёсӣ пешниҳодҳо кунад, то як

майдони муайян ба вуҷуд ояд, ки изҳори нуқтаи назарҳои гуногун ва 

муҳокимаи мавзуъҳои ҳассосро имконпазир гардонад.
Дар баробари ин, дар автореферат баъзе норасоиҳо ба назар 

мерасанд, ки ба инобат гирифтани онҳо боиси боз ҳам беҳтар гардидани 

арзиши илмии диссертатсия мегардад:
1. Муҳаққиқ ҳангоми пажуҳиш аз олимони хориҷӣ ном бурда 

бошад ҳам, аммо аз онҳо кам истифода кардааст.

2. Барои баррассии мавзуъ аз муқоисаи фаъолияти 

телевизионҳои маҳаллии дигари Тоҷикистон истифода бурдан арзиши 

илмии диссертатсияро бештар мегардонад.
3. Дар автореферат баъзе ғалатҳои техникӣ ба чашм мерасанд.

Камбудиҳои мазкур арзиши илмии рисоларо кам намекунанд. 
Автореферат бо забонҳои тоҷикӣ ва русӣ ба мазмун ва мундариҷаи 

диссертатсия мувофиқат менамояд. Автореферати Сафарзода Манучеҳри 

Наҷот дар мавзуи «Телевизион - омили ҳамгироии ҷамъиятӣ-сиёсӣ (дар 

мисоли телевизионҳои вилояти Хатлони Ҷумҳурии Тоҷикистон)» ба 

талаботи бандҳои 31-35-и Тартиби додани дараҷаҳои илмӣ, ки бо қарори 

Ҳукумати Ҷумҳурии Тоҷикистон аз 30 июни соли 2021, таҳти №267 

тасдиқ шудааст, ҷавобгӯ буда, муаллифи он сазовори дарёфти дараҷаи 

илмии дараҷаи илмии доктори фалсафа (РНВ) - доктор аз рӯйи ихтисоси 

60050400 - Рӯзноманигорӣ (60050401 - Рӯзноманигорӣ) мебошад..

